MurLivu UNANT
NGUNYANA YE LUKISIZWE

% Ha lu baleni kuzwa mwa—mwa Buka ya Munoli Mareka,

Ni sepa kuli Ne ni ka tabela, kuketa kubala hanyinyani
ni kubulela fa, ni timana ya 46 ya—ya kauhanyo ya 10. Ha Iu
yemeni ka likute la Linzwi, halunze lu bala. Linzwi ki Mulimu.
Luna kaufela lwa ziba cwalo. Kacwalo mu yeme, kusepisa
ku kusepahala, ili zeo mulukela kueza; mwa yema ku kuteka
ndembela ha i fita; kupalani Linzwi la Mulimu foo ha Li baliwa?

Mi cwale ha fita mwa Jeriko: mi ha ba zwa kwa Jeriko
ni balutiwa ba hae ni nyangela ya batu, ne kuna ni
mukupi wa sibofu ya bizwa Bartimea, mwana wa Timea,
ya na inzi kwa tuko ni nzila.

Mi ha na utwile kuli ki Jesu wa Nazareta, akala ku
huwa, mi ali, Jesu, wena mwana Davida, uni utwele
butuku.

M:i ba bafiwi ba mu omanya kuli a kuze: kono a huwa
ni ku fita a li, Wena mwana Davida, u ni utwele butuku.

Mi Jesu ayema akuzize, ni ku mu laela kuli abizwe. Mi
ba biza muuna wa sibofu, bali ku yena, U itiise, yema;
wa ku biza.

Mi yena, a yumba kubo ya hae, ayema ka mautu, mi a
taha ku Jesu.

M:i Jesu a alaba ali ku yena, Ki sikamanii se Ni ka eza
ku wena? Sibofu sa alaba sa li, Mulena, kuli Ni fiwe ku
bona.

...Jesu ali ku yena, Zamaya uikele; tumelo ya hao i
ku folisize. Mi honafo a fiwa ku bona, mi a mu latelela
mwa nzila.

2 Halulapeleni. Moya o Kenile omutuna, ufe mata kwa Linzwi
le ku luna, busihu boo, mwa papali nyana ye. Mi mane lu bone
taba ye ha ipilile, mi, ka kueza cwalo, lunge tumelo kuli Mulimu
u sa pila, mi Yena wa swana maabani, kacenu, ni kuyakuile.
Lwa li kupa ka Libizo la Jesu, yena Mwana Hae ya latwa, yena
Mupulusi. Ameni.

Mwa kona kuina.

3 Tuto yaluna busihu boo kikuli: Mulimu Unani Ngunyana Ye
Lukisizwe.

4  Mi cwale kakusasana cwana lubile ni nako yende hahulu,
sina hane lubona Jesu ha kena mwa Jeriko. Mi lu fumani kuli

nekuna ni muntangana nyana fani wa libizo la Zakia, na—na
pahami kwa kota ya sikomora mi a ikabala, kakuli na sa lumeli
kuli Jesu nali mupolofita. Kono musala hae nali mulutiwa wa
Jesu, mi na sweli ku mu lapelela. Mi fani Jesu hana tile mwatasa
kota, A yema, atalima mwa halimu ni ku mubiza ka libizo, mi
ali, “Taha kwanu, Ni ya kwa ndu ni wena kacenu.” Mi Ni hupuzi
kuli ikaba nto yende busihu boo, hape, foo halunze luli mo, kuli
lu zwelepili fela ni Jesu. Ne lu Mu kupile kakusasana cwana kuli
aye ni luna, mi lubata kuya ni Yena, mi ha lu zwelefi pili ni Yena
mwa Jeriko.

5 Cwale, busihu boo, taba yaluna ikalela mwa sibaka
sesiswana, mwa Jeriko hape, mi Jesu u mwa ndu ya Zakia cwale,
inza sweli sico sa Hae—Hae. Mi ki lizazi le li bata la Yenda, mi
isali kakusasana luli, niteni, mi moya usweli kuzwa kwa—kwa
lilundu. Kwani kwa Judea, uya kwa kubata kwani, mapakela a
kakusasana, sihulu mwa nako ya silimo yani.

6  Mi naha ka nako yani, mane sina mo kuinezi mwa naha ya
kale cwale, itezi fela bakupi. Ba tahanga mwa makozwana a
mikwakwa ni ku kupelela. Na. . . Kwani mwa linaha zani niteni,
mikwakwa ne itezi fela bakupi. India ni, oh, Africa, ni libaka
zehata, ba sa na ni bakupi; lihole, lianga, libofu, ba luhanali. Mi
fokuniwi ki batu baba sa koni kuipilisa, bona kasibili, bona fela
ki kukupelela, ni kuina fani fokuiiwi ni kuinyandela.

7 Na, kwa India, ne Ni ile fela mwa mikwakwa, ni masheleni
amanhwi ana filwe ku na ka sicaba se, mi Na cinca kuzwa
mwa madollars kuisa mwa ma rupees. Mi kulika ku—ku holisa,
kupalafii, neba na ni kutisa masole bene ba ni lelekisize mwa
mukwakwa; neba ni kwakwatile. Mi nekuna ni musali nyana
wa mubotana yana lobezi fani, inza shwa tala. Ni mbututu
yomunyinyani, mi na shwile tala luli kufitela nama ne iswalelezi
kwa masapo, mi ko mubona katendele nyana ha ka beiwa
hamoho. Ni kukufa mbututu, kulika ku ku hapeleza kuli
uikungele mbututu kuli asike a shwa. Haiba munga yomufiwi
yo, kucwani ka yomunwi yani, kucwani ka yomunwi yo, kucwani
ka...? Oh, mawi, ki, wena—wena. . . Haiba ne mu ka bona se lu
halela mwa singungulu sa manyalala kwanu, ne li ka fepa batu
bani, mane. Ha mu lemuhi fela bunde bwa naha ye mo buinezi,
fani ha mubona babasiyezi babafiwi ba lifasi inge ba shwa tala.

8 Mi itezi fela bakupi. Mi zazi le, sina taba yaluna hainze
i kwaluha, neku na ni...Lu fumana kuli ona bakupi baa
kaufela ne ba taha kushetumuka cwalo, hafiata, mwa Jeriko, kwa
munyako wa mutulo, ili wo no zwelela kwa Jerusalema. Jeriko
ne si muleneni wo fumile hahulu. Kono Jerusalema, sibaka se
situna hahulu, sibaka se si zibahala hahulu sa tempele, mi—
mi bafumi kaufela ba tutela mwa Jerusalema, mi neli munzi
omutuna o makaza. Mi batu bene ba zwa mwani neli bafumi
mane. Mi balekisi, ni babafiwi cwalo, fani hane ba kena mwahali,
mwa nako ya musihali, bakupi baa ne ba na ni libeelo za zona; ki

mulao o si ka nolwa, neba ziba fela hande koo mutu ni mutu fa
na ka beela za hae, inza kupelela sinkwa sa hae, za hae za fiwa.

9  Mi nebana ni kufita kwani kamapakela fani balekisi ha ba
taha, kakuli mwendi mutu na tusa fela mukupi alimunwi ka zazi,
nana ni shelefii ya na beile mwa pokoto ya hae asika funduka
kale. Mi, eeni sha, nako yani, Rome nasweli kubusa Palestine,
mi mashelefi neli denarii ya Maroma. Mi kacwalo neba na ni—ni
shelefii nyana, na ka i sofieta ku mukupi wapili, mwendi, mi zani
neli kwanile ka lizazi. Na sa kwanisi ku—ku fa mukupi kaufela.
Kacwalo yena ya mu katani pili, eni sha, na amuhezi shelefii
yateni. Kacwalo neba nani libaka za bona fande a minyako,
mane sicaba si si ka kena kale mwa muleneiii, bo sibuhabuhi, ni
babafwi cwalo. Mi ba lobala fande ka munyako wa kwa mutulo
wani, sihulu, kunga bo sibuhabuhi ba zwelela kushetumuka
kuzwa kwani.

10 Mi sina ha lu bona kakusasana cwana kuli lu ambola ka za,
lizazi la kala kupazula cwale, mwendi ka naini kiloko, nekuna
ni mukupi alimunwi wa sibofu yana tile ka kuliyeha.

11 Nana ni busihu bo bu maswe. Nali sibofu. Na bile sibofu
kuzwa hanali fela mushimani yomunyinyani. Mi na tile ka
kuliyeha. Na si ka...Na lobalelezi, kakusasana wani, kakuli
busihu kaufela na sweli kulola kuli na ka bona hape. Mi na
alabana mwa mumbeta wa hae. Mi—mi na ka kona kubona, na
hupula kuli na ka bona, ni kuzuha ka maswabi aa, kuli na sa
boni. Luli, neli fela tolo.

12 Mi na lukisize nzila kuli aye kwa sibaka sa hae. Mi fani ha
yo fita kwani, (cwale ye ki papali cwale, kuli ni fite fa taba
yaka) nekusina ni yomukana kwani. Ne kuna ni sesifiwi sesinca
se ne si ezahalile. Ibo ne se ifitile kale mwendi naini-seti kamba
teni kiloko, mi—mi ne kusina bakupi kwani. Hafata, mutu
kaufela nali mwa sibaka sa hae. Na sa zibi sene si ezahalile mwa
muleneni; kuli neluna ni mwa mukushuko wa luna kakusasana
wo, ni kuambola ka zona. Jesu na sa keni mwa munyako mi
na keni mwa munzi, mi—mi batu babanata ne ba keni mwahali
ku yo batisisa kuli neli sikamafi, mi bakupi ne se baile. Mi
na sa zibi cwalo, kufita ka kuliyeha. Kacwalo lwa mubona
ha kala kubiza mabizo a shutana, mi hakuna—hakuna mutu
mwateni. Ki mufuta wa bulutu. Na komoka, kihande, mwendi
ki—ki babeleki ba Maroma baba lelekile mwa sibaka, kamba nto
yenwi. Kacwalo yena hakuna yana utwile, kacwalo yena. . . Neli
mufuta wa falelwa, mi yena nali mwa mabindo ni liapalo za hae
neli pazauhile luli.

13 Ki ha babatela kufitela ai to pumanela licwe lene lili mwa
lizazi, lene wile kwa mamota fani Mulimu ha na nyanganyize
mamota a kale, mwa mazazi a Joshua. Na inzi fa licwe le, mi
nasweli kunahana ka za tolo ya hae busihu bone bufitile, mo ne
ku kabela kuba za niti haiba na ka bona. Kono, na—na sa boni.

Na li sibofu. Mi akala ku nahana ka lika ze, mi muhupulo wa hae
wa kutela kwa bushimani bwa hae.

14 Mwa ziba, Ni—Ni tabela kuezanga cwalo, kuina ni kunahana
lika ze felile, lika ze tabisa, za litulo Ni boni Mulena ha koma,
mi—mi ni linako.

15 Mi Bartimeasi, sina ha lu mu ziba ka libizo, a lola busihu
bwani kuli na amuhezi kubona kwa hae, akala kunahana ka
mo ne ku ka bela za niti haiba na ka bona luli. A hupula
kuli, “Oh, Ni bile sibofu fa nako yetelele hahulu, Ha ni zibi
mane mo Ni kona ku zamaela hape.” Kacwalo akala ku nahana
ka myaha yemifiata kwa mulaho, fani hanali fela mushimani
yomunyinyani. Na bapalanga kwani fa lilundu, kwa matuko, ki
fa likamba koo Jordani ishetumukela; mi musindi u mwatasi
mwani, ili mo ne ba calanga mbonyi. Mi apila kwa matuko a
lilundu, lu ka bulela kuli. Mi a hupula mo ne libezi zende mwa—
mwa nako ya Litabula, ku—ku talima fa—fa lipalisa nyana ze ne
mela; ni mwa na ngelanga totula lizoho twa zona, ni kuina fafasi
ni kutalima kwa mbyumbyulu yende ya mubala wa ndilu.

16 Mwa ziba, bubofu ki sika se si maswe. Ha Ni bona mutu,
sibofu, pilu yaka ya mushwela makeke. Kono, niteni, Ni ziba
bubofu bo bu maswe, bubofu bwa moya; ka mo Mulimu na
ezelize mutu ku—ku Mu bona, mi ha ba koni kueza cwalo.

17 Nako yefiwi, kwa paki ya lifolofolo ya Cincinnati, Ne nili
kulo kwani, mwana ke yomunyinyani wa musizana ni luna
neluli kwani. Ni mulati wa ze ezahala kwande, sina mo mu
zibela. Mi Na bona neba sweli mbande mi—mi ba i beya mwa
sikalamunanga, mi nyunywani yani yeshebile! Na utwa lilata; mi
Ne ni sweli Sarah yomunyinyani kwa lizoho, mi lwa—Iwa ya kwa
sikalamunanga. Mi fani ona nyunywani tuna ye, inze i lota mali
kwa sifateho sa yona kaufela, mafufa kaufela inza kumahule ku
yona. Na hupula kuli, “Ha ki pono kwa kutomolisa pilu!”

18 Ya lula fafasi. Ya zamaya kuhela hela hala sikalamunanga.
Ya kalisa hape, mi fa ya taha, kunata mafufa a yona hape, ku—
ku panca toho ya yona kwa tuko a—a sikalamunanga, inze i
bapula mafufa a yona mwalimu-ni-fafasi, kulika ku zwa mwa
sikalamunanga, ni kunata kuzwisa mafufa. Kono ne i swasizwe.
Ya wa kukanama fa bulilo ni kulobala fani, mi meto a yona a
lutuka, ya talima mwahalimu ni kubona lihalimu la mubala wa
bundilu le i pepezwi ku lona. Ki nyunywani ya lihalimu, mwa
ziba. Kono, mwa bona, zenwi ze ne fumanwi za batu ne li i beile
mwa sikalamunanga.

19 Na yema fani inge ni italimela. Na hupula kuli, “Ni ka fa
sika kaufela haiba Ne ni ka kona ku ileka. Kambe Ne ni ka kona
ku i leka, Ne ni ka i tamulula, kuli, ‘Zamaya zwelapili cwalo,
mulikani wa kale tuwe, uka—uka tabela cwalo. Ni eza cwalo
nina. U lukuluhe mi uye kwahalimu kwani. U wa siemba sani.

No pepezwi ona zani.”” Na hupula kuli, “Yani ki pono ye utwisa
makeke hahulu ku ye Ni kile nabona fateni.”

20 Na nanula Sarah, na mu swala mwa lizoho. Se nili,
“Mulatiwa, yani Ki ilifiwi ya ze maswe hahulu meeto a hao aka
talima.”

21 Na yema fani, inge ni nahana. Na hupula kuli, “Batili, Na—
Na ziba pono yemaswe kufita yani. Kutalima fa lilundu fani,
baana bani ni mukotana wa bucwala mwa lizoho la bona, basali
ni tuputula cwalo, ma kwai.” Foo bona mane neba pepezwi kuli
babe bana ba bashimani ni basizana ba Mulimu, mi ki bani
mwani mwa sikalamunanga sa sibi sa ba beile ku sona Satani.
Makeke, bubofu ka moya, ku kwalelwa mwa sikalamunanga;
mwendi ki ba siemba sa keleke yeiiwi, inze ba opela mwa kwaya,
kono nitefii inze ba kwalezwi mwa sibi.

22 Mi sina Bartimeasi hana likile ku nahana ka nako yani fani
hanali fela mushimani yomunyinyani, kuli mane mwendi ka tuu
kiloko, mwa manzibwana, bo mahe ba bande, ba banyinyani
ba Sijuda ne ba mu bizanga kuli, “Bartimeasi.” Na utwanga
linzwi la bona hape, ha ne li to utwahala mwa malundu, mi na
ha tahanga inza mata. Mi ne ba zwelanga fande mwa malibela
ni kunga sipula sa kale sa kunyelukela, ni ku mu nanula mwa
mazoho a bona. Mi a hupula ka mwa na talimela meto a bona
amande, mi ha ki me kwa bunde ni yo yana nani. Mi ni ka mo
ne ba mu kuzisezanga kuli alobale, ka kuba ni pumulo ya hae
ya manzibwana. Ni mo ne ba ezelize zani, ne ba mu bulelela
makande, makande a sicaba sa habo, ni ba bapolofita babatuna
mi baba mata ba Mulimu bene bali mwahala bona. Ni ka mwa
na latela sani, na lata ku li utwa.

23 Kinto yemaswe hahulu kuli bahame bainisa bana ba bona fa
tukiso ya mazimumwangala ya litaba zefiwi za Hollywood; mwa
sibaka sa kueza lika zeswana, ku ba bulelela makande a Bibele.

24 Kono neli me wa niti wa Muheberu, mi na bulela makande
mutangana nyana yani. Na ka bulela kuli, ku mu bulelela ka
za Mulimu ha luma Mushe yomutuna, ya mata, fani ha ne bali
batanga mwa Egepita. Mulimu na sepisize Ndate Abrahama
kuli Na ka ba lamulela. Mi A bonahala ku—ku—ku mupolofita
yomutuna yo Mulimu na zusize mwahala bona, ya bizwa Mushe.
Mi ki Ha taha mwa mufuta wa Siita sa Mulilo, mi aluma Mushe
kwani kwa Egepita, mi ni lisupo zetuna, ze komokisa za Na ba
lukuluzi. Mane kuli mwa lihalaupa, kusina sinkwa kamba sa
kuca, niteni ne ba zamaya mwa neku la kuutwela, mi Mulimu
anelisa sinkwa kuzwa mwa mbyumbyulu.

25 Mi Ni utwa Bartimeasi yomunyinyani inza li, “Ima,
amulibelele fa nako nyana fela. Mulimu ulukela kuba ni
Mangeloi a Hae kaufela inza beleka mwa halimu mwani, mi Una
ni litofu zetuna mwa mbyumbyulu kaufela, mi Mangeloi asebeza
nako kaufela, ku lukisa sinkwa, ni ku si kasheza kwande. . .”

26 “Batili, mulatiwa, u mwanana hahulu kuli u utwisise. Mwa
bona, Jehova ha lukeli kueza cwalo. Jehova ha lukeli kuba ni
litofu. Yena ki mubupi. Wa li bulela fela, mi ku cwalo.”

27 Konakuli lu ka ambola sikamani ka Jesu, fani ha lu Mu bona
inza nga nto yeswana? Ku lukela kuba sesifiwi sa bumulimu
ka Yena. U lukela kuba muhabo yena Jehova. Yomunhwi kacenu
ulika ku Mu eza kuba mupolofita, kamba mutu wa fela fela,
kamba muituti wa za bulapeli, muluti yomunde. Na si nto isili
kwanda kuba fela Mulimu ya bonahalile mwa nama.

28 Kwani hana ka bulela ku yena ni ku mu bulelela ka za kutaha
kwa—kwa—kwa lihalaupa lelituna, ili kwa buse fela bwa Jordani
nako yani, ni ka mo kuli mane mwa nako ya Maliha, fani kweli
ya Lungu, fani litwa ha ne li shengunuka, mwani mwa Judea,
ni mezi a lilundu kaufela inza shulumuka, mi Jordani kaufela
ne—ne itezi fela mezi, libaka zetuna mwa nuka. Ne ku bonahala
inge Jehova nali muzamaisi ya sazibi, kutisa sicaba sa Hae kwa
nako yani fani linuka ha ne li bayuzi, ka kutala kwa zona luli.
Kana neba ka kona cwani kuyaha mutano ku yona? Ni Joshua
yomunyinyani, kamba yomunyinyani. . .isifii Joshua.

Kono Bartimeasi yomunyinyani na ka bulela kuli, “Ima,
Kana Na ezize cwani zeo?”

29 Ali, “Mulatiwa, hupula, Jehova usali mubupi. Na bulezi fela,
mini...”

30 Mulimu utabelanga kunga lika mwa...fani hasili mwa
sileze, ni ku iponahaza Iliyena kuba Mulimu. Ona mwa nako
ya Maliha! Fani nako ya Mbumbi, mwakona kusila Jordani ka
bunolo luli fani, kuna ni libu kuzwa mwa munzi. Lwa ziba cwalo,
ka matwela banze baya ni kutaha ku se. Kono Mulimu atuhela
kuli misindi kaufela itale ka mezi, mi kipeto ki Ha taha ku to
hoha mata a Hae amatuna kuzwa kwa Lihalimu ni ku to eza nzila
ye omile ka yona. Ne ku yemi macwe fafasi fani, koo Joshua na
ba isize, kuba kupuzo ku Jehova, kuli mane sicaba sa bona ne si
tokomezwi. Mi yena. . .

31 Yomunwi na—na lata hande luli, neli wa—wa musali wa kwa
Shuneme. Na hupuzi cwalo. Mi bo mahe ne ba mu bulelelanga
likande la Shuneme, ni la mupolofita yomutuna, Elia, mwa lizazi
la hae, ni ka mo kuli musali yo nana ni sishemo ku mupolofita
yo. Niteni, na si mu Isilaele ya swanela. Nali mu Shuneme.

32 Kacwalo na lumela kuli Elia neli mupolofita, mupolofita
yomutuna wa Mulena. Kacwalo fani...Zazi lelinwi ali ku
muuna hae, “Ha lu mu yahelefii muzuzu nyana kwatuko a ndu ya
luna, ni ku mu bonisa sishemo, kakuli ki—ki muuna yomutuna.”

33 Mi ka mo mane kuli zazi lelinwi fani Elia ni Gehazi, mutanga
hae, ba taha mi ba bona sishemo se kaufela, abulelela Gehazi
ali, “Kena mi—mi—mi ubuze kuli, ‘Ki sikamani se lukona kueza?
Kikuli Ni bulele ku mulena kamba kapitao yomutuna?’”

3¢ Musali ali, “Batili, Ni ka pila fela mwahala sicaba sa hesu.
Ku lukile.”

35 Kono Gehazi ali, “Musali ki mumba. U supezi, muuna hae u
supezi, mi habana bana.” Mi ali. . .

36  Mi Elia na lukela kubona pono. Ki hali, “Zamaya, u yo
mu bulelela kuli, KISONA SA BULELA MULENA, ukaba ni
mushimani yomunyinyani.” Mi, mwa likweli ze naini, mushimani
yomunyinyani ataha cwalo.

37 [Hakuna manzwi fa tepu—Mu.]...mucembele, nali ni
ndatahe, kwande mwa simu, mwa kutulo, mi na lukela kuba
ni kulengiwa kwa lizazi. Na sweli kulila, “Toho yaka! Toho
yaka!” Mi bo ndatahe ba mu luma mwa ndu. Bomahe ba mu
beya fa mautu a bona, ni ku mu kuzisa kuli alobale, mi hakulata
ne ba mufile mulyani wo ne u lukela ku mufa. Mi mushimani
yomunyinyani yani a totobela hahulu kufitela, kwa mafelelezo,
musihali tuna cwalo, a shwa.

38 Ni ka mo me yomunyinyani yani na si ke ku komiwa! Fani
bo ndatahe ha ba kena mwahali, ni bomuyaha tuko kaufela ba
kena mwahali, mi ne ba lila ni kuhuwa, mwanana yani ya na
shwile, kono na sa na ni tumelo ku mupolofita yo, mupolofita
wa Muheberu; musali, neli wa Macaba. Musali ali, “Ni fungele
pelesa, mi—mi usike—usike—usike wa tuhela, kono tuhela ni ye
kwa linope ko ku pila mupolofita yoo, fa Lilundu la Karmele.”

39 Mi muuna hae ali, “Ha ki kweli yenca kamba sabata, mi
haana kuba tefii.”

Ki hali, “Kaufela li kaba hande.”

Ali, “Zwelapili.”
40 Mi fani Elia ha mu bona inza taha, yena ni Gehazi ba zwa
mwa lihope, mi atalima, inza yemi fani. Mi ki yo ataha. Ki hali,
“Ki yo mu Shuneme ataha, mi u nyandile, kono Mulimu u 1li
bulukile kunutu, kwa pilu yaka.”

41 Mwa ziba, Mulimu ha bulelelangi bapolofita ba Hae lika
kaufela, konji fela Za bata kuli ba zibe.

42 Kacwalo yena—yena a talima, mi ki hali, “Musali ki...”
Ali, “Zamaya, u yo mu katanyeza, mi uli, ‘Kana kaufela liiketile
ni wena? Kikuli kaufela liiketile ni muuna hao? Kana kaufela
liiketile ni mwana?’”
Mi se kona siemba se Ni tabela, nina.

43 Fani Gehazi ha mu katana, ki hali, “Kikuli kaufela liiketile
ni wena? Kikuli kaufela liiketile ni muuna hao? Kikuli kaufela
liiketile ni mwana?”

44 Musali ali, “Kaufela liiketile.” Mbututu ya lobezi inza
shwile, muuna hae inza huwa, mioko ya buba mwa pilu ya
hae, kono, “Kaufela liiketile.” Na tile fapila muuna yana ka mu
bulelela ni ku mu fuyola, mi, nana ni mbututu, kaniti Mulimu

uka patulula libaka ha Na mu ngile. “Mulena ufile, Mulena u
ngile, ku fuyolwe Libizo la Mulena!” Na bata kuziba libaka.

4 Mi kipeto ka mwa na tezi ni kuwa ka mautu a Elia, mi Gehazi
amu hobaula; zani ne li sa zamaeleli ni mulena hae. Mi a patulula
sene si fosahalile. Mi Elia a shetumuka ni kuzusa mushimani
yomunyinyani yani, ka kulobaza mubili wa hae ku mwanana
yani.

46 Mi Ni bata kuli mulemuhe tumelo ya bo mahe, nibona. Na
beile mbututu fa mumbeta wa na lobalanga Elia. Ni bata kuli
mu. . .

47 Ni bata ku otolola muhupulo wa Paulusi fa, kuya ka mo ni
nahanela. Mwa ziba, Paulusi na beile litaulo fa bakuli ni baba
zielehile, ni masila. Ha ni lumeli kuli Paulusi na si yo mwa
mafiolo. Ni sepa kuli fa kona fa na li fumani. Mwa hupula nto
yapili yana bulezi Elia ku—ku Gehazi? “Nga mulamu waka mi
uyo ulobaza ku mbututu.” Na ziba lika kaufela za na sweli ne
li fuyozwi. Mi kacwalo, mwa hupula, Paulusi na si ka lapelela
litaulo. Neba lingile fela kuzwa kwa mubili wa hae. Yani neli
tumelo ya sicaba.

48 Kacwalo, mwa bona, na ize, “Nga mulamu waka mi (haiba
mutu aku lumelisa, usike wa lumelisa) ulobaze ku mbututu.”

49 Kono tumelo ya musali ne isi mwa mulamu, neli ku
mupolofita. Mi ki hali, “Hanina ku ku siya kufitela. . . Luli sina
moyo wa hao ha u pila, Hanina—Hanina ku ku siya.”

50 Kacwalo Elia, kuli amu leleke, nana ni kuya ni yena.
Kacwalo akena mwahali ni kubeya mubili wa hae ku mbututu,
ya shwile, mi a itimula linako ze sebene ni ku kuta kwa bupilo.

51 Mawi, haki—haki likande kwa butuna ni leo ku Bartimeasi
yomunyinyani yo fani ha nali fela—fela—fela mushimani
yomunyinyani! Mwa na latela likande nyana lani, kakuli neli
zuho ya mushimani yomunyinyani. Yani neli ilifiwi ya na tabela.

52 “Kono sani neli mwa mazazi a kale,” muprisita wa mu
bulelela cwale. “Bumai, ani neli mazazi fani Isilaele hana nani
baana babatuna, baba mata; bapolofita baba mata ne ba zamaile
naha.” Kono baprisita bali, “Mwa ziba, Jehova ha sa tokwa
bapolofita ni hanyinyani.” Ha ki baprisita fela baba bulela
cwalo. Kono—kono ne ba ezize cwalo nako yani, “Jehova ha
sa tokwa bapolofita ni kamuta. Na lufile mulao, mi lu yahile
keleke, tempele, mi kona fela ze lutokwa.” Mi ki nto yeswana
fela ni mo ba li lumelela kacenu, kono niteni Jehova u siyala ali
Jehova mi Hakoni ku cinca nzila ya Hae; Yena ki Mulimu, mi ha
cinci. Cwale neba lumela kuli kona—kona fela ze ne ba—ze ne ba
tokwa.

53 Mi kacwalo foo ha na sa inzi fani mwa tolo ya musihali ye,
mo ne kuinezi, inge a nahana ka zona, mi meto a hae a bubofu
a sikuluhela kutalimela kwa lizazi le li futumala; ka nako ilifiwi

fela, a utwa kukolota kwa litaku nyana za mbongolo inze litaha
kushetumuka ka—ka nzila ya macwe, kutaha kushetumuka
kuzwa kwa Jerusalemu, nzila ya macwe, inza ataha mwateni.
Sina...mi ki ha teeleza ka tokomelo, mi nekuna ni mutu yana
tinile manyatela kwa mautu inza mata kwapili a mbongolo
nyana. Mi a ziba kuli yani na lukela kuba muuna ya fumile,
kakuli musipili wa hae neli ka mbongolo mi hape nana ni
mutanga wa hae kuli a etelele mbongolo.

5¢ Kacwalo a nanuha, ka kuziba kuli nana ni ku amuhela
masheleni kuli—kuli apile. Kacwalo a nanuha ni ku apela kubo,
ni lisila nyana le li pazauhile, ni kumatela kwa mukwakwa, mi ki
hali, “Ne ni kupa kwateni tuso. Ni tile ka kuliyeha kakusanana
woo. Kikuli shangwe mu ka nifa kwa tuso? Ni sibofu.”

55 Mi lu utwa linzwi le li buhali luli ha litaha, “Zwa mwa
nzila, mukupi! Ni mutanga wa Jehova. Ni muprisita. Ni zwa kwa
Jerusalema, ni lumilwe ki katengo, ku tuhelisa mukopano wa
foliso wani okaba kulo kwanu kakusasana cwana mwa—mwa
Jeriko. Ni lukela ku kopana ni mizwale kwanu ni kubona kuli
nto yeo ha i zwelipili, munge sicaba. Kuna ni mupolofita wa
buhata mwa naha, mwabona. Luna. . .lu utwa kuli U mwa Jeriko
kakusasana cwana, mi Ni mwa musipili waka. Ni zwele mwa
nzila yaka!” Muprisita. “Mi, ku lukile, mutanga, zwelapili ka
nzila ya hao.” Mi mbongolo nyana ya sheshela hape.

5%  Kipeto mukupeleli a babatela nzila ya hae ya kwa mulaho
kufitela afumana licwe, aina fafasi. A zwelapili kulola kwa
hae, mi fani ha kala ku nahana kuli, “Kwande kwani mwa
nzila yenyinyani kone Ni yemi, ha ki kale hahulu mupolofita
yomutuna mi ya mata, Elia ni Elisha, bataha, lizoho mwa lizoho,
inze ba zamaya mwa nzila yeswana yani, lizoho mwa lizoho,
kuliba kwa Jordani. Mi Jordani ne ika kwaluha hape. Mi kwa
neku leliiwi, ku mupolofita wa kale yana katezi yoo, Elia,
nekuna ni koloi ya Mulilo ni lipizi za Mulilo, ne 1i ilo nata fa
mutai fani, kuli li mu ise kwa hae. Mi na lukela kubona, Elia
yo yomunyinyani. . .Elisha na lukela kutalima kwa mulaho ni
kubona bulumiwa fa pila hae, sene si beilwe fapila hae. Nana ni
kubeya meto a hae ku mupolofita yo.”

57 Mi Na nahana Bartimeasi ali, “Kambe Ne ni pilile fela
mwa lizazi lani, mi ne ni ka ina fela mo, Ne ni ka matela kwa
bapolofita bani, ku wa ka pata yaka, ni kubulela kuli, ‘Oh,
mupolofita wa Mulimu! Ni lapelele kwateni, mi Jehova uka ni
kutiseza kubona kwa ka.” Kono muprisita ali, ‘Sani, hakuna sika
se si cwalo hape. Haluna seo. Jehova ha folisi ka mata a Hae,
ni hanyinyani. Luna ni madokota ni lika ze eza cwalo. Mi ha lu
sa tokwa zeo ni hanyinyani, kacwalo Jehova ha folisi. Lani neli
lizazi le li felile. Lu buluka fela mulao. Mi lwa kula, ni kushwa
ni kuya kwa Lihalimu, mi ku felile. Kona fela ze lutokwa.””

58 Kipeto ha na kalile ku nahana, kipeto ha hupula. Ne si

libima ze eza mianda ye ketalizoho kuzwa fo na inzi; kasamulaho
Isilaeli ha ne silile ni ku yo ina, mi kaufela ba ina kaswanelo,
litende kaufela mwa libaka, kulibelela litaelo kuli baye kwa
Jeriko. . .Mi mane mwendi ona licwe luli la na inzi ku lona neli
lona leo Jehova na kayuzi mwa—mwa mamota.

59 Mi ali, “Munahane fela ka zona! Ha ki kale hahulu,
ndwalume yomutuna, Joshua, yomutuna, mutanga ya mata wa
Mulimu, ne ni silile nuka, mwa nako ya Maliha, na toma litende,
ona fani fapila sila. Zazi lelifiwi, foo hana sweli kubala za hae
za kutaseza kwa Jeriko, manzibwana amainwi hane ni sweli
kuzwela fande, kamba, kakusasana omufiwi, inge ni talimela
fa minyako yani, ni mo ne ibezi butuna, neba kona kumatisa
koloi ka kulakana fahalimwa yona, lipelesa, ka mizila yeminata,
kupotoloha munyako. Mwa na talimela Joshua! Na talimile inza
yemi bukaufi ni limota, mi ne ku yemi Muuna ni mukwale wa
Hae o comohile. Joshua a comola mukwale wa hae mi ayo Mu
katanyeza. Joshua a huwa, ali, ‘Kana U inzi ni luna kamba U
alimunwi wa lila za luna?’ Ki hali, ‘Batili, Ni Kapitao wa mpi ya
Mulena.’ Yena Joshua yamata kaufela a nepela mukwale wa hae
fafasi, ni ku tubula kuwani ya hae ni kuwela kwa mautu a Hae.”

60 Bartimeasi wa sibofu na nahana kuli, “Sani ne si libima
ze mianda iketalizoho kuzwa fo Ni inzi ona fa cwale. Koo mpi
yetuna ya Mulena, Kapitao wa mpi, ni Joshua a kubama kwa
mautu a Hae. Oh, kambe Ne nili fela mwa litende zani, nili
sibofu ka nako yani, Ne ni ka kupa Kapitao yomutuna wa mpi
ya Mulena kuli anife kubona kwa ka, mi Na ka eza cwalo.” Kanti
na sa zibi kuli yena Kapitao yaswana yani nali mwatasa libima
ze mwanda kuzwa ku yena.

61  Sani kona se lu eza mafosisa a luna, busihu bwa kacenu.
Lu lika kubeya kanya kaufela, ni Kreste, kwa mulaho kwani
mwa lusika lusili. Bibele ibulezi kuli, “Yena wa swana maabani,
kacenu, ni kuyakuile.” Yena uteni ona mwa muyaho mo, busihu
cwana, sina mwa Na zamaezi mwa Galilea kamba Jerusalema.

62 Yena Kapitao yomutuna yani na zwa mwa ndu ya Zakia, mi
sicaba ne si—ne si Mu libelela kwande.

63 Mwa mizuzu yelikani, a utwa lilata, mi lilata lina ni linzwi
le li kopani.

6¢  Alimufiwi u bulela kuli, “Hosanna ku Mupolofita ya taha
ka Libizo la Mulena! Ku lumbwe Mupolofita wa kwa Galilea,
Mutanga wa Jehova!”

65  Babanwi bali, “Azwe Mutu ya cwalo! Haluna kuba ni yenwi
ya Zona mwa muleneiii mo.” Mi ha banze ba taha cwalo, mi
babafiwi ba bona inge ba Mu posaka miselo ye buzwize hahulu,
Hana sweli kufita mwa munyako.

66 Mi na—na ha si ka utwa kale nto yecwalo, kacwalo ki hali,
“Ki sikamanii se si ezahala? Lilata le kaufela ki la sikamani? Ki
sikamani se si ezahala kwanu?” Mi sicaba sa kashana.

67  Kasamulaho nyana a utwa linzwi la muprisita yaswana yani
ya na ile kwa katengo ku sa lumeleza kuba ni mukopano. A mu
utwa inza li, “Ba ni bulelela kuli U zusa bafu. Cwale luna ni
mabita atezi kaufela kwanu fa lilundu, halu Ku bone ha utaha
ni ku to lu zuseza babanwi fapila luna.”

68 Kono, mwa ziba, Na libile kwa Jerusalema, kuya kwani ku
yo takiswa. Libi za lifasi kaufela ne lili ku Yena, mi Na ya kwa
Jerusalema ku yo talekwa sina sitabelo. Mi ba Mu seha ni ku Mu
bona bukuba; mi babanwi ba bona ba Mu fuyola, mi babafiwi ba
bona ba Mu Iwaha. Inge fela mo kuinezi mwa mukopano kaufela
ko Afumaneha; babanwi ki ba Hae, babanwi ba Mu lwanisa.
Kono na si ka bonahala ku Mu kataza. Na nza talimisa sifateho
sa Hae kwa kufeza mulelo wa Hae. Mi U zamaya cwalo, ka
tokomelo luli, sina Ha naya cwalo, inza talima kwa Jerusalema.
Mi baana baba lishumi ka bababeli ne ba Mu libelezi kwani, ku
lika kukutisa sicaba kwa mulaho. Mi babanwi inge balika ku Mu
swala. Mi babanwi inge ba huwa ni ku Mu bona bukuba, ni—ni
zenwi cwalo.

69 Mi sicaba sa matela ku muuna wa sibofu wa kale yani, sina
mo lubezi ni buino bwa luna busihu boo, mi neba mu kashelize
fafasi. Mi ha lu nahanefii kuli nekuna ni kalibe yomufiwi
yomunde, yomunyinyani yana tile, hakulata mwendi neli kezeli
ku Rebekah mwa likande la luna kakusasana cwana, kamba neli
mu—mu mulumeli ku Kreste. Mi musali naboni inge ba kashaka
muuna muhuulu cwalo, mi ka kubona kuli na li...nebasina
mukeke chima ku yena. Kono ka kuba kuli nali mulumeli ku
Jesu, ne si mu ezize kuba mufuta wa hae. Si eza cwalo kamuta. Si
eza kuli utokomele mucembele ni bani baba tokwile. Mi muuna
muhulu na kashelizwe fafasi, mi musali ainama ku mu nanula.
Musali. . .

70 Hakulata na mu bulelezi, nto yeswana sina cwana kuli,
“Kalibe yomunyinyani, Na kona kuziba, ka linzwi la hao, u
kalibe wa mwanana.”

1 “Eeni, Ni cwalo. Kana wakona kuyema, muuna muhulu? Ni
lumela kuli bakona ku kuholofaza.”

72 Ki hali, “Ki lani li—li lilata leo? Ki sikamani se si
lyanganisize, kulyangana kwanu? Ki zafi kaufela?”

3 “Kini,” musali ali, “kikuli ha u utwisisi kuli Jesu wa
Nazareta, Mwana Davida, uteni mwa munzi? Yoo ki Yena ya fita,
ki Mupolofita wa kwa Galilea. Kikuli u talusa kuli ha u zibi?”

“Batili, Hao—Ha—Ha ni si ka utwa kale za Hae.”

74 “Kihande, tuhela ni ku bulelele se si ezahalile kakusasana
woo mwa muleneni. Kana wa ziba Zakia, muuna ya resitiranti?”

“Eeni.”

75 “Yena kamita ubile muhanyezi. Musala hae nali mulumeli.
Mi kakusasana cwana, Zakia, apahama mwa kota, ku bona Jesu

ataha...Mi kaufela lwa ziba kuli ki Mupolofita. Mi fani ha Na
tile, A yema ni kutalima mwa halimu ni kubiza Zakia ka libizo
la hae; na si ka ba kale mwa Jeriko haisali.”

6 Mukupi wa kale a pasumuka. Ki hali, “Konakuli koo ki ku
taleleza kwa Deuteronoma 18:15, ‘Mulena Mulimu wa luna uka
zusa mupolofita ya swana sina Mushe.” Yani ulukela kuba Yena.
Haiba U cwalo, U kai cwale?”

“Ki butelele fela kulikana ni libima ze mwanda mwa
mukwakwa.”

77 Nasamu fitelezi kale, a hupula. Kacwalo akala kuhuwa kuli,
“Jesu, Wena Mwana Davida, uni utwele butuku. U ni utwele
butuku, O Mwana Davida. Ha U sweli kufita cwalo, ube ni
makeke.”

78 Cwale, ka butu, Na si ke autwa linzwi la hae, bakenisa
ku filika kaufela. Babanwi ba Mu lumbeka ni babafiwi ba Mu
fuyola, mi babanwi ba Mu lwaha. Mi, ku filika, Na sa koni ku—
ku mu utwa.

" Kono Yena nali Linzwi. Mi cwale moyo ha u lila, sina musali
yani wa butata bwa mweya, yana sweli sapalo sa Hae, Bibele
ibulezi kuli Na yemi akuzize, neli Mu yemisize. Munahane ka
zona, munahane fela ka zona, kuli ona—ona pizo ya sibofu yani,
mukupeleli ya shebile, mi ni libi za lifasi ni mutiyo fahalimwa
Hae, uya kwa Jerusalema ku yo ba nubu ya sibi, ibo pizo ya moyo
ulimuiiwi wa butu wa Mu yemisa ni kuyema ukuzize.

80  Yena wa swana maabani, kacenu, ni kuyakuile. Pizo ilifiwi,
busihu bo, ika Mu tisa mwa sibaka, ka kuswana fela sina mo ne
kubezi kwani. Ka Mwa siyala ali ya swana!

81 Na hupula, busihu bobuiiwi hane ni zwa kwa Dallas, Texas,
seli myaha ye mifiata nyana kwa mulaho, Ne ni inzi mwa
Memphis. Mi ba ni beya mwa hotela ye zibahala hahulu yani,
kompani ya lifulai mo ne i ezelize, Peabody Hotel. Mi neba ni
bulelezi kuli neba ka ni lizeza lelitatama kakusasana, mwa nako
ya ku kwela moticala ya mufuta wa limousine, ku ya kukuta kwa
fulai.

82 Mi Ne ni lobezi fela hande busihu kaufela; na zuha
kakusasana lelitatama, na fiola mafiolo amanwi, ne ni ya kwa
ofisi ya poso, ku yo a luma. Na zwela fande ni kukala kuya mwa
mukwakwa. Mi hanihani fela, Na utwa Sesifiwi sali, “Yema, mi
ukute kwa mulaho.”

83 Kihande, mwa ziba batu mo ba nahanela. Mi Na hupula kuli,
“Kihande, sani neli sona luli.”

8 Na ya fa pata nyana, mi Sa zwelapili kubulela hape kuli,
“Yema, mi ukute kwa mulaho.”

8 Kihande, Na—Na fita mwa lilulu, nekuna ni mupokola

yomutuna wa mu Irish kwani mwa lilulu, mi ne Ni si ka. ..
Ne ni sweli kutalimela fa makuko ni lika zenwi, mwa lihaulo.

Mi mwendi Ni yemi fa nako yetelele hahulu mi mwendi na
akaleza kuli Ne ni lika kunga yeiwi ya makuko ani, kacwalo
Na sikuluha ni kukala kukuta mwa mulaho. Mi hane Ni zamaya
kukuta, kapili, kapili, mi Na fitelela ona cwalo fa hotela, ni ku
shetumuka kuya kuliba kwa nuka, kwa njelelo. Ha ni zibi, Ni
sepa Ne ni ka fumana sibaka, busihu boo. Mi Na hupula kuli,
“Se li busihu cwale, kono Sesinwi. ..”

86  Kana wa lumela ku zamaiswa ki Mulimu? Mi hane Ni ya
cwalo, Na—Na. . .Ne se li busihu mi Ne ni ziba kuli Ne ni na
ni ku akufa, kono Sesifiwi sa zwelapili kubulela kuli, “Zwelapili
kuya, zwelapili kuya.”

87  Mi hane Ni se ni liyehile kuli ni kwele fulai yaka, Na hupula
kuli, “Kihande, Ni—Ni lukela kulatelela zamaiso ye.” Mi Na
to opela pina nyana ye, Na to kopana fela ni mina sicaba sa
Mapentekota, kaza:

Ne ba kopanezi mwa ndu ya fahalimu,

Mi kaufela inge ba lapela ka Libizo la Hae,
Mi ba kolobezwa ka Moya o Kenile,

Mi mata a sebelezo a taha.

88 Kana mukile mwa utwa fateni pina yeo? “Mi Ni tabile kuli Ni
kona kubulela kuli Ni alimuniwi wa bona.” Ne ni lika ku kutela
sani, inge ni bulela kuli:

Taha, muzwale waka, ubate mbuyoti yee

Se si ka kenisa pilu ya hao kwa sibi.
8 Mi hane Ni ya cwalo, mwa mukwakwa, Na talima, mi
nekuna ni Aunti Jemima yana yendamezi fa lukwakwa, ni ndu
yenyinyani, yensu kwani, ka nyinyani, inge kapentilwe limu, ka
yendamezi kwa lukwakwa. Musali nana ni hembe ya siina inze
a tatelize toho ya hae.

9  Mi Na tuhela fela kuopela ni kukala kuzwelapili kuzamaya.
Ne ni sa zibi ko ne Ni ya; Na bulezi fela kuli, “Zwelapili,
zwelapili fela kuzamaya.” Mi kacwalo ha Ni yo fita fakaufi ni
yena, Na bona kuli nasweli kumenya cwalo. Mi Na mu talima, ni
ku sikulula toho yaka ni ku zwelapili kuzamaya.

91 Ki hali, “Uzuhile, mukutazi.” Cwale, kwa Mboela, mukutazi
italusa “mubuleli.”

Mi Na—Na li, “Muzuhile, ima.”

92 Na talima kwa mulaho, mi Na hupula kuli, “U zibile cwani
kuli Ni mukutazi?” Mi ne Ni sina Bibele kamba sika kaufela.

Na sikuluha. Na li, “U zibile cwani kuli Ni mukutazi?”
Musali ali, “Ne ni ziba kuli wa taha.”
Mi se Nili, “Ki nto yenca cwalo, ku na.”

93 Mi—mi ki hali, “Kana u kile wa bala mwa Bibele ka za musali
wa kwa Shuneme?”

Se nili, “Oh, eeni, ima.”

94  Musali ali, “Wa ziba, na si ka. . .neli mumba, na sa koni kuba
ni bana.”

Se nili, “Eeni, ima, Na hupula likande.”

9% Ali, “Mi na sepisize Mulena, mi na ka zusa mbututu yani
ku Mulena, eeni sha.” Mi ali, “Mwa ziba, Ne nili na mufuta wa
musali yani.” Musali hali, “Ne ni sina bana, muuna ni Na.” Mi
ali, “Ni sepisize Mulena, haiba Uka ni fa mbututu, kuli Ni ka mu
huliseza ku Yena.” Ali, “A ni fa mbututu.” Mi ali, “Ne ni hulisize
mushimani yani ka bunde mo ne Ni konezi, ku sebeleza Mulena.”
Musali ali, “Kono, mwa ziba,” ki hali, “na keni mwa siango sesi
maswe, mi nabile ni—ni—ni butuku mwa mubili wa hae.” Mi ali,
“Muuna-dokota u mu file kale lindonga kaufela za kona ku mu
fa, Mi se ikeni kale mwateni,” ali, “mali a hae ki 4+,” butuku
bwa butanya, sifilisi. Mi kacwalo ali, “Siemba sa mali a hae sa
kuta kufita mwa pilu ya hae. Pilu ya hae ina ni misima ku yona.”
Mi ali, “U lobezi mwani, kusina kuziba.” Mi ali, “Muuna dokota
naliteni mo, mazazi amabeli afitile, mi ali, ‘Hasana ku zuha ni
hanyinyani. U ile.””

9 Mi ali, “Ha ni koni fela kuyema kubona mbututu waka inge a
shwa cwalo.” Mi ali, “Kipeto Na—Na—Na lapela busihu kaufela,
‘Mulena, haiba U ka munga. . .U ka ni fa yena; kono Ni—Ni—Ni
bata ku mu utwa ha bulela kuli u pilisizwe, kacwalo Ni ziba kuli
Ni ka mu katana hape.”” Mi ali, “Na—Na lapela, mi Na lapela
tapelo yeswana inge ya musali wa kwa Shuneme.”

97 Mi ali, “Ne—Ne ni yo lobala, mi Na lola tolo.” Ki hali, “Mi
se Nili ku Mulena, ali, ‘U ni fe mbututu.” Mi ali, ‘Ne ni swana
sina musali wa kwa Shuneme, kono mupolofita wa Hao u kai?
Mi ali, Ki hali, ‘Talima, utaha kwanu.” Mi Na bona muuna yana
tinile kuwani nyana ye inzi kwa tuko a toho ya hae, inza tinile
suti yeseta yani, inza taha mwa mukwakwa.”

98 Mi ali, “Fani neli ka foo kiloko kakusasana kacenu.” Ki hali,
“Ni bile ni yemi fa kuzwa nako yani.”

Yena usali Mulimu. Wa alabanga kwa maneku amabeli
kaufela.

99  Se nili, “Libizo laka kina Branham. Ni lapelelanga bakuli.
Kana mukile mwa utwa fateni bulumiwa bwaka?”

100 Kj hali, “Batili, munaka, Mukutazi Branham, Nali kuba ni
ku utwe za hao.” Mi musali ali, “Kana hauna kukena mwahali
nji?”

101 Mi fani ha Ni yo kwalula munyako, ne ina ni—ni lukwakwa
nyana kwani, mi munyako neuna ni si kiiso sa sikekele inge si
lepelela kwateni, inge kwa mulaho kwa Arkansas. Neli fela kwa
buse bwa nuka kuzwa fani, niteni, kacwalo mwa ziba seo nesili
sona. Kacwalo Na kuta kwa mulaho wa sikwalo mi na kena
mwahali.

102 Ha Ni kena mwa ndu yani, Ni bile mwa milenefii ya malena,
malena babalalu kamba babane baba shutana, mulena wa
England, Mulena Gustaf wa kwa Sweden, libaka zehata, ze
ni keni, ni kulapela ni bona, mi Ni bile mwa malapa amanwi
amande, Na sepa, mwa Hollywood, kono Ne ni si ka amuhelwa
kufita mo ne Ni bezi ku lani. Muzuzu fela nyana osina sika wa
kale, mizuzu yemibeli, situngu nyana kwa mulaho, musiyo nyana
kwanu, ni mumbeta nyana wa kale. Nekusina ze mamekilwe fa
limota. Kono nekuna ni sisupo kwani, sene sili, “Mulimu fuyola
lapa la luna.”

103 Na talima, ne ku lobezi fani, mi mushimani yomufiwi
yomuhulu yomunsu, na bonahala kuba wa myaha ye eitini ya
kupepwa, ya tiile, mushimani ya bonahala-kuiketa hande. Mi na
sweli kubo mwa lizoho la hae, mi nasweli kuya, “Uh! Uh!”

Mi se Nili, “Ki butata mafii bobuli ni yena?”

104 Musali ali, “U—u nahana kuli u inzi fa liwate le linsu, u
latehile. Mi uli, u zwelapili kubulela kuli u ‘latehile, fande mwa
liwate, mi hakoni kufumana nzila ya kuya ka yona. U nahana
kuli usweli ku fuluha mukolo.” Ali, “U bile aeza cwalo ka mazazi
amabeli kamba amalalu.” Mi ali, “Ha—Ha ni koni fela ku mu
tuhela kuli ashwe cwalo.” Ali, “Kikuli uka mu lapelela?”

Se nili, “Eeni, ima.”

105 Ne ni kalile kuambola za foliso. Na sa tabeli zeo. Na bata fela
ku mu utwa ha bulela kuli u pilisizwe. Kona fela za na tabela,
kuli u pilisizwe. Mi Na—Na li u cwalo. . .

106 Aya ku yo mu swala kwa toho ni ku mu hohela kwa mulaho,
a mu tubeta fa lilama, mi ki hali, “Mulimu afuyole mbututu wa
bo mahe.”

107 Na inge ni yemi fani inge ni talimela, mi Na hupula kuli,
“Eehe, eehe, kona cwalo.” Hakuna taba kamba u tisize cwani
maswabisa kwa lubasi, kamba u kwahule cwani, hakuna taba
kamba u mwa butata bo bucwani, u sa li “mbututu ya latwa ki
mahe.”

108 Mi Na hupula kuli, “Bibele ibulezi kuli, ‘Me wakona kulibala
mbututu wa hae ya anya, kono ha Ni koni kuku libala. Muna
ni...’ Ki lilato lelinata cwani ku ze liteni! ‘Mabizo a mina a
nozwi mwa mazoho a Ka.””

109 A mu tubeta. Lwa kubama fafasi. Na ina kwa liutu la
mumbeta. Na beya mazoho aka kwa mahutu a hae, ne ya cisa,
ku lamatela.
110 Mi Na—Na li, “Ima, kikuli mu ka lapela pili?” Mi, mulikana
ka, Ne ni ziba kuli na ambozi ni Yena sapili. Oh, ha ki tapelo ni
yeo yana ezize ku Mulimu!

Kipeto ki hali, “Kikuli uka lapela?”

Mi se Nili, “Eeni, ima.”

111 Senili, “Ndate yakwa Lihalimu, Ni liyehile ka hola mutumbi
kwa fulai. U ni bulelezi kuli—kuli ni tahe kwanu, ni ku zwelepili
fela kutaha. Mi kipeto ha Ni zibi haiba fa kona fo No ni bata,
kamba nee, kono fa kona fo Ni yemezi. Haiba U ni lumile ku to
lapelela mushimani yoo. ..”

112 Mi ka yona nako yani, ki hali, “Oh, ima!”
Ki hali, “Mbututu ya latwa ki mahe u bata sikamafii?”

113 Ali, “Ku sweli kuba liseli mwa muzuzu.” Mwendi ka mizuzu
yeketalizoho, na inzi fa mumbeta.

114 Na matela fande, na shetumuka. Na hupula kuli, “Kihande,
Ni kona fela kunga ka takisi, ku felile, ni kulibelela lizazi
mutumbi, kamba nako kaufela ha Ni kona kuba ni fulai yeiwi.”

115 Inge fela mo ne Ni kenela mwa munyako, lihola zepeli
ni zefiwi fahalimu cwalo za kuliyeha, Ne ni mu utwile ha
bulela kuli, “Pizo ya mafelelezo ya fulai ya sikisite-sebene, kwa
Louisville, Kentucky.”

116 Sikamani? Sikamani? Buicemeli bwa Mulimu! Mwabona?
Tapelo ni tumelo ya mubotana, yomunyinyani yani, ya shebile,
musali yomunsu, a funga fulai yani ni kui swala. Ki yena Mulimu
yaswana yana yemi ni kufetuhela ku mukupeleli wa sibofu fa—
fa mamota a Jeriko. Ki Mulimu ya swana maabani, kacenu, ni
kuyakuile. Ki tumelo ye eza lika. U bata kuli mu 1li lumele.

117 Ni bulele cwana, mwendi kasamulaho wa lilimo zepeli Ne
ni sweli ku ya fa sitima sani, inge ni ya, kukutela kwa Phoenix.
Mi, mwa ziba, neba mi lifisanga hahulu mafende ani, Ni likanga
kufita fa sitishini ni kuitekela mafiende, saka yetezi luli, kuli ni
eze kufitela Ni tuluka, 'kakuli neba lifisa sebente-faifi centis ka
liflende nyana la kale leli yenguzwi ka bu sisani luli lina fela
neku lilinwi ku lona. Mi—mi ki, cwale, kinto yemaswe. Mi Na—
Na tulukela kwa Memphis. Mi haiba kuna ni yakile aba kwa
Memphis, yaziba mo sitima si matelanga fa limati kwanu. Na
tuluka ni ku mata kushetumuka kwani kwa sitishini sa manende.

Ne ni utwile mutu yomunwi a bulela kuli, “Lumela foo,
Mukutazi Branham!”

118 Na talima kafa ni kafa, ki yo fa ya na nanula liputumende
kwa sitishini ya sitima, toho inangukezi mwahalimu. Se nili,
“Lumela, mwana ka wa mushimani,” akala kukuta.

Ali, “Ha u ni zibi, nji wa ni ziba?”
Se nili, “Batili, Ha ni sepi kuli Na ku hupula.”

119 Ali, “Wa ziba, zazi lelifiwi ne u tile kwa lapa yaka.” Mi ali,
“Boma ne ba yemi fande, mi wa ba nata fa mukokoto, inge u
kolobile.”

Se nili, “Ha ki wena mushimani yani?”

120 Ali, “Eeni, ki Na.” Ki hali, “Eehe, Ni—Ni mushimani yani.”
Ki hali, “Ha—Ha ni si ka foliswa fela,” kono ali, “Ni—Ni—Ni
pilisizwe kuzwa ona nako yani, mane.” Kacwalo, sani, neli sona.

121 Oh, muhau o komokisa! Yena Mulimu yaswana, yo
mukupeleli wa sibofu na ka Mu yemisa, ya shebile,
yomunyinyani, musali yomunsu nakona ku funga fulai. Litapelo
za hae ni tumelo ku Mulimu! Na sweli ku li lumela.

122 Jesu ayema inza kuzize. Yena mukupi wa sibofu yani a Mu
yemisa mwa nzila ya Hae. Ni tabela kuba ni masihu alikani, ku
kutaza tuto yani, “Mi kipeto Jesu ayema a kuzize.” Kono fani A
yema, ali, “Mu mutise kwanu.” Ameni.

123 Ne ni sweli kubala likande ka za Bartimeasi wa sibofu,
kwanu nako yenwi kwa mulaho, fani hane Ni sweli kubala litaba
za kale za Bibele; mane ki litangu. Kono i bulezwi kuli na lumela
mwa foliso kamita. Hakuna taba ka se ne ba bulezi baprisita, na
sa lumela ku zona. Ali nali muuna ya nyezi, nana ni musali, ni
musizana nyana yana si ka bona kale fateni. Na li wa siyemo sani
nako yani, mwendi wa myaha ye sikisitini ya kupepwa. Na si ka
mubona kale fateni. Na bulezi za na ezelize fa—fa. . .

124 Mwa ziba, una ni kuba ni nto yefiiwi ye shutana ku
mutu yomufiwi, fani ha u kupelela, kamba kusicwalo haukoni
kuebelelisa ngana ya sicaba. Mwa India, neba—neba tuhelela
ilinwi ya likaze nyana ze kubulaya mbumbe, ni nto yenwi ye ba
kona kueza kuli ba ebelelise ngana. Ne ni boni kuli—kuli njoko
ne i ngile kota ni kunata fela mbola, fa mukwakwa, nto yenwi
cwalo, ku ebelelisa ngana, kipeto neba i fa masheleni.

125 Mi bali Bartimeasi nana ni linkwilimba zepeli ze ne ka eza,
ku eza tujimina, sina zenyinyani. . .fahalimu a yefiwi ni yeiiwi,
mi sani sa tabisa si—si sicaba, bo sibuhabuhi, mi neba mufa
mashelefii.

126 Mi abulela kuli busihu bobufiwi musala hae—hae na kulile
hahulu. Minebana ni dokota, mi dokota ali, “Bartimeasi, hakuna
se Ni kona kueza. Musali, Hani koni kuyemisa libelenge lani.”

127 Mi bali na babatezi nzila ya hae kwa limota, mi azwa mwa
ndu, mi ali, “Jehova, Na Ku lata. Na Ku lumela. Hanina se Ni
kona ku Kufa. Nina ni linkwilimba zepeli ze nyinyani fa, zeo Ni
pila ka zona. Kono haiba U ka lumeleza fela musala ka yomunde
kupila ni na kuli atuse mwana ka; mi Ni sibofu, mi ha Ni boni;
haiba Uka lumeleza fela kuli musala ka abe hande kuli ani tuse,
Ni ka Ku sepisa, kamuso Ni ka fa sitabelo sesituna. Ni kanga
linkwilimba zaka zenyinyani, ku yo fa nubu ya ka.”

128 Kihande, ba bulela kuli musala hae na iketile. A nga
linkwilimba ni ku li taleka.

129 Nako yefiwi kasamulaho wa fani, musizana wa hae
yomunyinyani akula. Muszana hape nali bukaufi ni kushwa,
kacwalo azwela kwande ku yo lapela hape. Ki hali, “Jehova,

Hanina ze siyezi, kono Ni na ni ngunyana yaka.” Mi mwa mazazi
ani, ngunyana ne i etelela libofu sina nja ya meto mo iezeza
cwale, neba li lutile kuetelela libofu. Mi nana ni ngunyana yene
mu isize kwa musumo wa hae kwa na kupelelanga. Ki hali, “Nto
inosi fela ye Ni nani yesiyezi, Jehova, ki yona ngunyana yee.” Mi
ali, “Haiba U ka lumeleza fela musizana waka yomunyinyani
kupila, nihaike ha Ni si ka mubona kale fateni, kono yena ki
mbombolelwa luli fani ha Ni sasa milili ya hae ka mazoho aka.”
Mi ali, “Wa ni lata, mi Na mu lata.” Mi ali, “Jehova, haiba U
ka mu lumeleza kupila, Nika—Nika Kufa ngunyana yaka, kuba
sitabelo.”

130 Mi musizana wa hae aba hande. Mi ki yo nali fa, inza ya kwa
tempele ni ngunyana. Mi muprisita ataha ni kuyema fa sibaka
sa malibela, mi ali, “Bartimeasi wa sibofu, u ya kai, kakusasana
cwana?”’

131 Ki hali, “Ni ya kwa tempele, ku yo fa ngunyana ye kwa
sitabelo.”

132 “Qh,” ki hali, “Bartimeasi wa sibofu, haukoni kueza cwalo.”
Ali, “Ni ka kufa masheleni, mi uye kwa—kwa musika, mi uleke
ngunyana ni kuifa.”

133 Ki hali, “Nali kuba ni sepise Mulimu ngunyana. Ni sepisize
Mulimu ngunyana ye.”

13¢ Ki hali, “Kono, Bartimeasi wa sibofu, haukoni kufa
ngunyana yani, kakuli ngunyana yani ki meto a hao.”

135 Ki hali, “Haiba Ni utwela sepiso yaka ku Jehova, Uka fa
ngunyana ka meto aka.”

136 Nana ni, kakusasana wa kweli ya Yendami ye, Ngunyana ne
filwe ka meto a Bartimeasi wa sibofu. Ali, “Amu mutise kwanu.”
Abeya mazoho a Hae fa meeto a hae, mi Ngunyana ya Mulimu ye
lukisizwe yani ya kwalula meeto a hae.

137 Balikani, mwa ziba, ikona kuba zenata ze bulezwi kwa
likande le ka Yena za kuya kwa kutakiswa, kono lu ka li
kutela kasamulaho nyana. Kikuli mwa ziba, kuli yena Ngunyana
yeswana yani i lukisizwe busihu boo kwa meto a mina, hape?
Yona Ngunyana yeswana yani iteni mo busihu boo. Mulimu
u lukisize. Hakuna isili, hakuna kuba ni yefiwi hape. Yeo ki
Ngunyana ye lukisizwe ya Mulimu. Kana mwa lumela cwalo?

138 Na talima fa waci yaka, Se ni fitile kale fa mizuzu ye
mashumi amabeli kuli ibe teni, mi Ne ni ka lika kuyema ka naini
kiloko, kuli nizwe ka naini seti, ka nako ye zibahala.

139 Kono ha lu inamiseni litoho za luna fa nako nyana. Ni bata
kuli liito kaufela li itime cwale, ni litoho za mina liiname. Mube
ka likute fa nako nyana.

140 “Q Jesu, Wena Mwana Davida,” na lilile mukupi, “uni utwele
butuku.” Mi na si ka kuza. Na—na lukela ku. . .na—na lukela ku
ebelelisa ngana ya Hae. Mi kikuli ha mu lumeli kuli busihu bwa

kacenu sililo sa luna si ka Mu tisa mwa sibaka hape? Ne kubile
cwalo ka nako yani. Kini ha 1i sa koni ku eza cwalo hape?

141 Cwale hamunze mu inamisa litoho za mina ni lipilu za mina,
Ni bata kuli mu lilele ku Yena, “Jesu!” Musike mwa Mu biza
kuli Mwana Davida, kakuli Ha ki Mwana Davida ku mina, Yena
ki Mulena. “Jesu, Mulena, uni utwele butuku. Kwalula meto
aka a bubofu. Ni utwile mukutazi yo yainzi ni luna busihu
boo, ya bulela kuli U sepisize ku iponahaza ili Wena kwa peu
ya Abrahama, mwa mazazi a maungulo, ona mo No ezelize ku
Abrahama ni peu ya hae ya lizazi lani. No sepisize cwalo, kuli ki
Wena Linzwi.

142 “Mwa masihu alikani afitile, Ni—Ni bile ni lemuha lika ze
nca. Na ize, ku Mufoli Joani, Na ziba, 14:12, ‘Ya lumela ku Na,
misebezi ye Ni eza uka i eza ni yena.” Mi musali yana sweli sapalo
sa Hae, mi Na zibile butata bwa hae, mi bakefiisa kuli—kuli
na bonisize tumelo yenata yani, kifii, kulumela kuli Nali yena.
Tumelo ya hae ku sa na ezize, A mu bulelela kuli u iketile, ali,
‘Tumelo ya hao iku pilisize.” Mi muuna wa sibofu fa munyako wa
Jeriko, nto yeswana. Muuna mwa kota, kakusasana cwana, libi
za hae za swalelwa.

143 “Kwalula meto aka a bubofu, Ngunyana, kuli Ni lemuhe kuli
Ni Fapila Hae, kuli Uteni mo. U ize, ‘Kaufela ko ku kopanezi
bababeli kamba babalalu mwa Libizo la Ka, Ni—Ni mwahala
bona.” Kwalula meto aka a bubofu, mi uni utwele butuku, O
Ngunyana ya Mulimu.”

144 Mi ha mu lapela cwalo, haiba kuna ni kukakanya mwa
munahano wa mina, kubile kukakanya kai ni kai kaufela...Lu
inzi fela cwale kwa makalelo a sebelezo ya foliso. Haiba kubile ni
kukakanya ka zona, kikuli hamuna ku Mu kupa kuli a pikuluse
makapi kaufela kwa meto a mina, kuli mu utwisise hande?

145 Masihu alikani a e Ni bile ni lika, ka pilu yaka kaufela,
kuli mubone nto yefiwi, kuli U fa sisupo sa Hae sa mafelelezo
kwa keleke, A si ka sikuluhela kale kwa Majuda. Munyaliwa wa
Bamacaba una ni ku bizwa.

146 [Muzwale ubulela ka malimi ni kutoloka—Mu.] Ameni.
Cwale haiba Na utwisisa hande, hamunze mu sweli kulapela, ki
Moya o Kenile o bulela mi ni kufa toloko, Mulimu ya mifa memo.

147 Ki babakai mwahali mo baba tabela kuli Ngunyana ye
lukisizwe ya Mulimu i kwalule meeto a mina, kuli mu Mu
bone cwale, yaliteni? Kana muka nanula lizoho la mina, muli,
“Mulimu, kwalula meto aka a bubofu. Tuhela kuli ni zwise lisila
kuzwa mwa pilu yaka, Mulena, kuli Ni utwisise.”

148 Mi cwale Uka zibahala cwani? Lu ka Mu ziba cwani? Ka
sibupeho sa Hae, Sa eza, misebezi ya Hae. Ki hali, “Kina kota
luli, mina mu mitai.” Cwale, mutai kona ubeya muselo, isifii
lisina. Lisina kona kona leli fa mata mutai. Mi haiba mutai kona
o beya, kamba lisina li beya mutai, uka na ni magilepu ku ona;

kota yetatama ika shoshela, kamba mutai o zwelela kwa kota
yani, uka beya magilepu ku yona. Haiba keleke yapili yene zwile
mwa kota yani, neli keleke ya pentekota, ni limpo kaufela, haiba
nji seo luli si ka beya mutai omunwi, ba ka fiola Buka yenwi ya
Likezo mwa mulaho wa yona. Mi sani kona sene ba nani mwa
mazazi a baapositola, mi lusika lwa baapositola ne lu si ka fela.

149 Pitrosi naize, ka Lizazi la Pentekota kuli, “Mubake, maiii ni
mafi wa mina, mi mu kolobezwe ka Libizo la Jesu Kreste kwa
swalelo ya libi, mu ka amuhela mpo ya Moya o Kenile. Kakuli
sepiso i ku mina, ni kwa bana ba mina, ni ku babali kwahule
kaufela, mane ni bao kaufela Mulena Mulimu wa luna uka biza.”
Mi haibile fela Mulimu u sa biza, lusika lwa ba apositola lu sa
zwelapili. “Kakuli sepiso,” sepiso sina mo ne kuinezi linako zani,
“ki yamina, ni kwa bana ba mina, babali kwahule kaufela, mane
ni babanata be Mulena Mulimu wa luna aka biza.”

150 Mulena, kwalula meto a luna, mi lumeleza kuli lubone
Ngunyana ye lukisizwe yani. U sepisize kuli. . . Uka ipatulula ili
Wena mwa mazazi a mafelelezo, sina mo No ezelize kwa Sodoma,
foo Mwana mutu ha na patululwa. Lwa lapela, Mulimu, kuli U
li lumeleze cwale. Luna lu sicaba sa Hao, Mulena. Lu mitai ya
Hao.

151 Ha lu swaneli, ha lu swaneli ku kupa sika kaufela; kono
hane lu ka nahana ka zeo, kona kuli ne lu ka ba babanyinyani
hahulu, ne lusike lwaba babande hahulu. Kono, Mulena, fani ha
Ni talima mwahalimu Mwani ni kubona kuli kuna ni Ngunyana
ye ni lukiselizwe na, kuna ni Ngunyana ye lukisizwe, kipeto
Mulimu ha ni boni, U bona Ngunyana yaka. Mi Ni ziba kuli
hakuna se si fosahalile ni Ngunyana yani. I se i amuhezwi kale.

152 Cwale, Mulena, tuhela kuli Linzwi la Mulimu li i ponahaze
Ili lona mwahala luna, busihu boo, kuli tumelo ya Bartimeasi
yo yali mwahali mo, mafii ni maflii wa bona, ni basali ni litaba
za myeya ni zeo kaufela nelili zona, ni za Simoni Pitrosi, ni
babanwi baba shutana babali mwahali mo, baba tokwile, bo
Zakia mwa kota. Iponahaze Iliwena, Mulena, ka nama ya butu.
Tuhela Linzwi la Hao libe le 1i pila mwahala luna, busihu boo,
kuli lu zibe ni kubona kuli Wena u Mulimu. Mi mane liito kaufela
la bubofu li kwaluhele kwa kutwisiso, Mulena, kuli fani sebelezo
yetuna ya foliso ye haika kalisa, mafii ni mani wa bona a foliswe.
Ona bana babanyinyani ba kaufela, ni—ni batu fa milamu, ni—
ni kaufela se si fosahalile ku bona, ni milamu ya sikuwa, mane
ha ba kone kuzwa mo sina Bartimeasi wa sibofu mwa na ezelize.
Na amuhezi meeto a hae. Lumeleza cwalo, Ndate. Lu kupa ka
Libizo la Jesu Kreste. Ameni.

153 Cwale lu lapezi. Mi cwale—cwale ka likute cwale, ka kukuza,
mulumele. Cwale se Ni...Papali nyana ye, seo ili sona, ikona
kuba niti kamba ha ki niti. Mi Kreste ki ya swana maabani,
kacenu, ni kuyakuile. Cwale kikuli muka Mu ziba cwani?

154 Ku cwani haiba muuna na ka taha mo cwale ni sapalo cwalo,
ni mulelu ni milili inge muswanisi ya Mu pentile, maniba a
limapo mwa lizoho la hae, ni mali inza buba fa sifateho sa hae?
Yani ne si ke kuba Jesu. Batili. U inzi kwa lizoho la bulyo la
Bulena; foo Ha taha, linwele kaufela li ka kubama ni lulimi
kaufela lu ka bulela. Kacwalo. . . kono cwale mukona ku Mu ziba
cwani? Muipi kaufela wakona kuipentaka sina cwalo ni kueza
likezo ze cwalo. Luli.

155 Kono kikuli muka Mu ziba cwani? U cwalo ha mu bona
sibupeho sa Hae, Linzwi la Hae ha li iponahaza ni kueza ona
cwalo fela mo Li ezezwa kamita, kipeto muziba kuli yani ki Yena.
Kana ku cwalo? “Misebezi ye Ni eza.”

156 Cwale, mwabona, mu mutuhele fela kuli mu Mu lumele
cwale. Amutahe. Musike mwa tuhela kuli munahano wa mina
ulobale, sina batu mo ba bulelela. Usike wa eza cwalo, ha u tahi
ku Mulimu, ka sipundumukela, u taha ku Yena, ka tokomelo,
ni Linzwi la Hae. U tise Linzwi fa pila hao, ni kubulela kuli,
“Mulena, U file sepiso, Ni Ku kupile kuli u kwalule meto aka.
Tuhela kuli tumelo yaka iyemise Mulena Jesu, busihu boo, mane
ha sikuluhele ku na, mi uni bulelele sina mwa Na. . .musali yana
ezize, myaha yemifiata kwa mulaho.” Mi u lumela ka pilu ya hao
kaufela.

157 Cwale, kuya ka mo Ni bonela, mwahala sicaba, hakuna mutu
ye Ni bona ye Ni ziba. Mina kaufela mu baenyi.

158 Mi fokuniwi mu nahana kuli ki sicaba se fela kwanu kwapata
baba li amuhela. Batili, batili. Ha mukwa . . . Hanina taba kamba
uinezi kai, u lumele fela. Hanina taba, kai ni kai mwa muyaho.
Wa ziba yo uli yena ni fo uinzi.

159 Cwale mubone haiba Wa swana maabani, kacenu, ni
kuyakuile, haiba tumelo ya mina yakona ku Mu yemisa, inge
Bartimeasi mwa na ezelize. Ha u lukeli kuba mukupeleli. Ha u
lukeli kuhuwa inge mwa na huwela. Muhuwo no si ka Mu yemisa.
Na si ka utwa cwalo. Ki tumelo yene Mu yemisize. “Tumelo
ya hao!” Na si ka bulela kuli “muhuwo wa hao u ku pilisize.”
“Tumelo ya hao i ku pilisize.” Mwabona, “Tumelo ya hao iku
pilisize.” Ku lukile.

Mulena a fuyolwe!

160 Ha ni zibi haiba mukutazi yani yainzi fani, mulwanae
muzwale ya hulile yabile a kutaza fa myaha ye sikisite-faifi, uka
ni eza ka sishemo? Kana uka eza cwalo, mufiaka? Beya lizoho la
hao ku musali yainzi bukaufi ni wena, mi butata bwa pilu bu ka
mu siya. Ku lukile, kona cwalo. Kana wa lumela cwalo, kezeli?
Ku lukile, ku felile.

161 Ki sikamani sa sweli? Nali kuba ni mubone fateni, kono
li ezahalile. “Haiba ukona fela kulumela!” Kana mwa lumela
cwale?

162 Kana seo sa Mu paka nji? Kana meeto a mina a kwaluhile
nji? Konakuli mu Mutalime, Ki yomunde, yena Mukomi yamata
kaufela! Hakuna sika, hakuna tuto ya tumelo, hakuna kopano,
hakuna mutu wa sayansi, kamba sika kaufela, se si kona ku
Mu tuhelisa. Yena ki Mulimu. Ameni. Ni swabisa mutu kaufela
mwahali mo kuli a lumele cwalo, kuli Uteni mo cwale.

163 Ki ba bakai babakile babona fateni siswaniso sa Lingeloi la
Mulena fa pampili, sene ba nani mwa Washington? U yemi ona
fa katala fa cwale. Kiniti! Na ziba Liteni fa. Na ziba cwalo. Ha
ni mufitelezi wa tumelo. Ni kwahule ni zeo. Ni mi bulelela Niti
ya Mafiolo. Mu lumela cwalo ni kubona se si ezahala.

164 Mo, ki Se fa hape. Kalibe nyana yomunsu yainzi kwa
mafelelezo, usweli kutalima kwa ni kwa. Luli, ubata sishemo
ku Mulimu. Ki mukutazi, mi usweli kulapelela Mulimu kuli
a mu tuse mwa bulumiwa bwa hae. Nji ha ku cwalo, kalibe?
Nanula lizoho la hao, haiba ki niti. Ha ni sika mubona kale, ki
muenyi hahulu kuna inge musali yani yomunyinyani, yomunsu
mwa Tennessee ka nako yani.

165 Kuna ni muuna, muuna yomunsu yainzi fani ya kutalimezi,
ya tabezi hahulu ka zona. Kikuli wa ni lumela kuba mutanga
Mulimu, muniaka? Wa lumela? Musali yani na ku sweli sina mo
neba ezelize, ali, “Ube ya tabile.” Ha ki na ya ku biza, kono
Wa ku biza. Haiba u lumela cwalo ka pilu ya hao kaufela, kuli
butuku bwa shuka diabetisi bwani bu ka ku siya. Kana wa
lumela cwalo? Ameni. Ku lukile, kona kuli wakona kuba ni zona.
Ameni. Kulumbwe Mulena! Kona cwalo.

Ki sikamani sa sweli? Na si ka ni swala. Na Mu sweli.

166 Fa, fa kuinzi mushimani yomunyinyani, wa mukuwa, yainzi
fa usweli kuni talimela. Takazo ye tungile mwa pilu ya hae. Ne
ni si ka ku ziba, kono ubata kolobezo ya Moya o Kenile. Kiniti,
wena. Wa lumela cwalo? U ka Li amuhela. Wa lumela cwalo,
mucaha tuwe? Ku lukile, wakona ku U amuhela haiba u lumela.

167 Ki yo fa musali yomunyinyani kwa mulaho kwanu. Wa
nyanda. Ki lizoho la hae la nzohoto. U bile ni lona leli lobehile.
Ina ni linungo ku lona, lizoho la nzohoto. Mwa lizoho la hae la
silyo, una ni kuopa mwa lingongo ni kuopa mwa manwele. U
ka si mbwinja. Musala bo. Council, kikuli wa lumela ka pilu ya
hao kaufela? Wa lumela kuli Mulimu uka eza. . . U folisizwe. Jesu
Kreste wa ku folisa.

168 Nali kuba ni mubone musali yo kamba ku mu utwa, mwa
bupilo bwaka. Jehova u ziba kuli yeo ki niti. Ameni.

169 Ki yo fa kalibe yomunyinyani, yomunsu yainzi fa. U katazwa
ki matata, lika zenata. Nto ilinwi, una ni butata ni meto a hao.
Isifii kuli utinile magilasi; kono meto a hao aya a fosahala,
nihakulicwalo. Una ni kuopa mwa lingongo. Haiba yeo ki niti,
nyanganyisa lizoho la hao. Una ni butata mwa sifuba sa hao.
Ki niti yeo? Nyanganyisa lizoho la hao. Una ni butata bwa mwa

mba. Haiba yeo ki niti, nyanganyisa lizoho la hao. Wa lumela kuli
Uka ku folisa? Wa lumela kuli Mulimu wakona ku ni bulelela
yo uli yena? Edna Gerald. Wa lumela ka pilu ya hao kaufela,
ulumele cwalo, mi wakona kuba ni foliso ya hao. Ameni.

170 Kikuli wa lumela kuli Yena wa swana maabani, kacenu, ni
kuyakuile?

171 Kucwani ka musali yo yainzi kwa mafelelezo, sipula sa
bubeli fa, yasweli ku ni talimela? Una ni butata ni mahutu a hae.
Kikuli wa lumela kuli Mulimu uka folisa mahutu a hao? Haiba u
lumela, nanula lizoho la hao. Ha ni mu zibi, nali kuba ni mubone
fateni.

172 Kucwani ka kalibe yainzi bukaufi ni yena? Kana wa. ..
Talima neku le, kezeli. Kana wa ni lumela kuba mutanga
Mulimu, ka pilu ya hao kaufela? Ukatazwa ki butuku bwa sinya.
Haiba yeo ki niti, nyanganyisa lizoho la hao. Cwale wakona
kufoliswa.

173 Kalibe yainzi bukaufi ni yena, kana wa lumela cwalo, ka pilu
ya hao kaufela? Wa kula, ni wena. Kana wa lumela kuli Mulimu
wakona ku ni bulelela butata bwa hao? Butata bwa lipiyo. Haiba
yeo ki niti, nyanganyisa lizoho la hao.

174 Kalibe yainezi bukaufi ni yena, kikuli wa lumela? U katazwa
ki butata bwa kuikalelwa, mi ni meto a hao. Haiba yeo ki niti,
nyanganyisa lizoho la hao.

175 Kalibe yainezi bukaufi ni yena, kana wa lumela, kezeli? U
apesizwe ki muluti. Una ni butata bwa mwa mba, ki kansa mwa
mba. Kana wa lumela kuli Mulimu u ku folisize? Ameni.

176 Kikuli wa lumela? Kikuli meeto a hao akona ku kwaluha
ni ku lumela kuli Yena ki Mwana Mulimu? Kipeto, haiba u eza
cwalo, yema ka mahutu ni ku Mu amuhela, ni ku lumela ka pilu
ya hao kaufela, kuli ki Ya swana maabani, kacenu, ni kuyakuile.
“0 Jesu, Wena Mwana Davida, uni utwele butuku!”

Si ni fiteleli, O Mupulusi ya musa,
Utwa kulila kwaka kwa kuikokobeza;
Ha U sweli kubiza babanwi,

Si ni fiteleli.

Wena Liweluwelu la buiketo bwaka,
Kufita bupilo kuna,

Ki mafii yo Ni nani fa lifasi kwanda Hao?
Kamba kimafi mwa Lihalimu haisi Wena?

177 Ki sikamafi se si ezahalile? Tumelo ya hao, kuswana fela
inge mukupi wa sibofu yani, u Mu bizize kuli atahe. Ameni.
Kikuli mwa lumela cwalo? Oh, hakuna tuso ya mukoloko wa
foliso. Ki babakai baba lumela kuli mu folisizwe, nihakulicwalo?
Mu nanule mazoho a mina, mu Mu lumbeke! Ameni. Mu
folisizwe.

178 Jesu Kreste u mwahala luna, yena Ya swana yana zamaile
mwa Jeriko, yana zibile Zakia ka libizo, yana zibile Bartimeasi.
Yena Mulena Jesu yaswana, mwa mufuta wa Moya o Kenile,
uteni mo, busihu cwana, inza eza lika zeswana za Na ezize,
kusina kupalelwa kupaka kuli Yena wa swana maabani, kacenu,
ni kuyakuile. Musike mwatuhelela lituto za litumelo, ni lituto
za bulapeli, ni mioya ye bata, ku mi pukutelisa. U Fapila Jesu
Kreste, Yena ezizwe ya bonahalile mwahala mina. Ameni. Ni
lumela ka pilu yaka kaufela. Ameni.

179 Amuhela foliso ya hao, uli, “Kulumbwe Mulena! Na i
amuhela.”

180 Ha lu opeleni milumbeko ku Yena kanti. “Na Mu lata, Na Mu
lata.” Kana mwa Mu lata? “Kakuli U ni latile pili.” Kana mwa
Mu lata?

Na Mu lata,

181 Mu Mu lumbeke cwale Fapila Hae. Mu ziba kuli Una ni kuba
mo.

...mu Mulate
Kakuli U ni latile pili
Ni kuleka puluso yaka

182 Yeo ki foliso, ni yona. Seo ki siemba sa puluso ya hao. U eza
kai zeo? Fa kota ya Kalvari—Kalvari. Lipilu za luna kaufela!

Na Mu lata, Na Mu lata
Luli mutaluse ona cwalo. Mu Mu lumbeke!

Kakuli U ni latile pili
Ni kuleka puluso yaka
Fa kota ya Kalvari.

183 Oh, kikuli ha mu Mulati nji? Mu swalane mwa mazoho ni
yomunwi, muli, “Kulumbwe Mulena!” Mwa latana yomunwi ni
yomuiiwi, mwa Mu lata. Mu sikuluhe fela mi muitimelise mwa
mazoho ni yomunwi, muli, “Ku lumbwe Mulena! Ku lumbwe
Mulena! Lu tabile fa kuba mo, muzwale, lutabile kuli lu fapila
Kubateni kwa Mulena Jesu.” Ameni. Ameni. Kihande! Oh!

184 Paulusi naize, “Haiba Ni opela, Ni opela mwa Moya.” Halu
lapelenni mwa Moya, hape. Halu opeleiii mwa Moya.

Na Mu lata, Na Mu lata, (Haleluya!)
Kakuli U ni latile pili

Ni kuleka puluso yaka

Fa kota ya Kalvari.

185 Oh, kana ha mu Mulati? Kana ha Ki yomunde nji?Amu opele!

Oh, yomunde, yomunde, Jesu u kuna,

Ki Muelezi, Mulena wa Kozo, Mulimu Yamata
ki Yena;

Oh, wa ni pulusa, u ni buluka kwa sibi kaufela
ni maswabi,

Kiyomunde Muliululi wa ka, kulumbwe Libizo
la Hae!

Oh, yomunde, yomunde, Jesu u kuna,

Ki yena Muelezi, Mulena wa Kozo, Mulimu
Yamata ki Yena;

Wa ni pulusa, oh, u ni buluka kwa sibi kaufela
ni maswabi,

Oh, kiyomunde Muliululi wa ka, kulumbwe
Libizo la Hae!

186 Ki sikamafii se si kona kuezahala ona fa cwale Fapila
Mulimu, sina cwana?

Ne ni latehile, cwale Ni fumanwi, ni lukuluhile
kwa katulo,

Jesu ufa tukuluho ni puluso yetezi,

Wa ni pulusa, u ni buluka kwa sibi kaufela ni
maswabi,

Oh, kiyomunde Muliululi wa ka, kulumbwe
Libizo la Hae!

Oh, ha lu i opelefii sina mo lu taluseza!

Kiyomunde, kiyomunde, Jesu u kuna,

Ki Muelezi, Mulena wa Kozo, Mulimu Yamata
ki Yena;

Oh, wa ni pulusa, u ni buluka, oh, kwa sibi
kaufela ni maswabi,

Oh, kiyomunde Muliululi wa ka, kulumbwe
Libizo la Hae!

187 Oh, kana ha si ezi fela nto yefiwi ku mina, sa mi kasheza
kwande, mwahali? Kutwano, oh, ha ki maikuto ni ao! Hanikoni
kulekisa ze ka mashelefii kaufela one mu ka bundeka mwateni,
lika zenwi kaufela. Mu li yumbe kwahule, kono munife Jesu. Oh,
mawi! Eeni, munaka. Kutwano!

188 Oh, ha ki bunde ni boo ku zamaya mwa nzila ye, inza
yendamezi fa Lizoho la kamita, muzibe kuli ki Yo fa! Oh,
lilato ka meto a pili, sesifiwi mwahali ku luna se si biza! Oh,
sesiiwi inge—inge. . .sikwaezo kuzwa fa lisima la atesiani, inze
iliyubaula mezi; mi ka mo li yubaula, mwa batela ni bunca mwa
bela. Ameni. Oh, Ki yomunde! Nji Cwani? Na Mu lata. Mina bo?
Oh, mawi!

189 Kana mwa latana yomufiwi ni yomufiwi? Cwale mina ba
Methodist kaufela mu swalane mwa mazoho ni ba Pentekota,
ni mina ba Baptist, mi mube fela hande mwa bulikani. Haiba
hamukoni kueza cwalo, ha mu Mulati. Yeo ki niti. Kakuli, ba Mu
lata, mwa Mu lata; Na mi lwezi ka mikwa ya mina ye ipitezi, Na
ezize ni yefiwi, kacwalo ha lu lumelelane fela cwale. Oh, ha Ki
yomunde nji? Lwa lumela ka lipilu zaluna kaufela.

190 Oh, ha lu iopelefi hape, pina yende ya kale ya keleke ye, “Na
Mu lata, Na Mu lata.”

191 Ha ni koni fela kukatala kubulela cwalo, kakuli U ni latile
pili. U ni latile, mu botana, sibofu wa kaboomu, mulati wa sibi,
mwana mushimani wa cakolwa ya felelezi, mwa mingelo, mi A
kubama ka sishemo sa Hae. Ne ni sina sa kueza ni sona. A ni
keta. Eehe. Likona kuba cwani? Kana mukona ukona cinciwa
cwani kuba buloto? Si lwala mata a Mulimu. Ameni. Na Mu lata.
Oh, Ni—Ni ikutwa bulapeli cwale, na kasibili. Ni—Ni—Ni ikutwa
hande.

192 Na ziba Uteni mo. Ki Yena. Na sepisize cwalo. Yena—Yena
uteni mo mwahala luna. Mo Ni Mu latela! Ki yomunde. Si mi
eza kuikutwa hande ka kuziba kuli ha lu lukeli kuakaleza ka
zona. Ki Yo fa, inza itibahaza Iliyena mwa Linzwi, sina Mwa
ezezanga kamita, ku lieza Yena; isifii tuto yeiwi ya litumelo,
isini nto isili fela ya litangu; kono ki Mulimu yapila Kasibili.
Kana Na itibahalize cwani Iliyena? Isifii mwa Sodoma, kono ku
Abrahama; mi cwale kwa Peu ya Abrahama, kasamulaho wa
Hae, kubonisa kuli lu Peu ya Abrahama. Ameni. Oh, mawi! Ni
ikutwa hande luli, ona fa cwale.

Na Mu lata, (Oh, ha ki kunela kwa mbuyoti ni
koo!) Na Mu lata
Kakuli Yena. . .

Munahane fela; u si ka Mu lata kale, Na ku latile!

193 Mulena Jesu, lumeleza foliso ya sicaba se, Ndate, kuli ba
foliswe, mafni ni mani wa bona. Ka Libizo la Jesu Kreste, Na
lapela, Mulena, kwa kanya ya Hao. Ameni.

.. .Kalvari.

194 Oh, halu inamiseni litoho za luna cwale, hamunati, ka
kukuza. Mwa ziba, luna lu banana fela, nihakuli cwalo. Luna
lu bana ba Mulimu. Kana mukile mwabona mwana mwa bezi ya
lukuluhile ku mushemi wa hae? Mushemi wa hae usweli ku mu
bona, mwabona. Halu inunuiunefi.

195 Ku Mu bona fela inza yemi fa, Siita sesituna sa Mulilo! Ki
hali, “Ni zwile ku Mulimu; Ni ya ku Mulimu.” Nali yena Logosi
yeneli ni Mushe mwa lihalaupa, ali Siita sa Mulilo. Na shwile fa
Kalvari, na zuhile hape. Mi fani Saule hanali mwa musipili wa
hae kuya kwa Damaseka, ona Siita sa Mulilo se si swana sani sa
mu wiseza fafasi; ki hali, “Ki Wena mani, Mulena?”

Yena ali, “Kina Jesu.”

196 Na zwile ku Mulimu; Na ile ku Mulimu. Ku itibahaza ni luna
ka bupaki bwa sayansi, ka ponahazo ya keleke, ka lika kaufela.

Na...
Inza tisa ona taba ya Hae yeswana, ku bulela Linzwi la

Hae. Ki yena mutoloki. [Muzwale Branham wa fiufiuna Na Mu
Lata—Mu.]

197 Kana haina kuba nako yende kuli Yena atahe ona fa cwale,
Mutalime kafa ni kafa ni kubona mafi ni mani ha cinciwa, kuya
kuikela? U ka eza nako yefiwi.

198 Cwale ni litoho zaluna ze inami, ka kubunolo luli. [Muzwale
Branham ukala kufiununa kuli Na Mu Lata—Mu.]

199 Muhupule, lisebelezo za kakusasana. Haiba mu baenyi mo
mi hamuna keleke, ona balisana babande ba, ba lumela yona
Evangeli yeswana ye kusi cwalo ne ba si ke baba ni-na mo. Ba
amuhezwi kuya kwa keleke ya bona. Mube ni sebelezo yende
kamuso, pumulo yende busihu boo, mi kipeto ni kukuta kamuso
musihali kwa sebelezo ya foliso.

200 Ku lukile. Mulimu aku fuyole, muzwale. §\

